A

AVOKATII POPULLIT REPUBLIKA E SHQIPERISE
AVOKATI | POPULLIT
Seksioni i Pérgjithshém
Adresa: Bulevardi: “Zhan D’ Ark” Nr.2 Tel/Fax:+355 4 2380 300/315

Tirang, Shqipéri E-mail: ap@avokatipopullit.gov.al
éeé.avokatipopullit.gov.al

Nr. K1/33-7 Prot. Tirané 30 /04 /2024
Nr. Dok. 202400167/9

Lénda: Rekomandohet marrja e masave pér shqyrtimin dhe pagimin e
menjéhershém té oréve jashté orarit té Z. L.M si dhe marrja e
masave gé organet kolegjiale té Universitetit Politeknik t& mos
tejkalojné kompetencat e dhéna sipas akteve ligjore dhe nénligjore
né fuqi

Drejtuar: Z.Genti Guxho
Dekan Fakultetit té Inxhinierisé Mekanike
TIRANE

Z.Andrea MALIQARI
Rektor i Universitetit Politeknik

TIRANE

Té nderuar Drejtues,

Sic jeni né dijeni prané institucionit té Avokatit té Popullit ka paraqitur njé ankesé
shtetasi Prof.Asoc. L.M, pedagog né Fakultetin e Inxhinieris¢é Mekanike,
institucion i arsimit té larté gé ju drejtoni. Ndér té tjera né ményré té pérmbledhur
ai sgaron se:

“Jam L. M pedagog me titull Prof.Asoc. prané Departamentit té Energjitikes né
Fakultetin e Inxhinjerisé Mekanike qé prej vitit 2014. Gjaté gjithé késaj periudhe
jam angazhuar né procesin mésimor, kérkimor-shkencor, kontribut profesional
dhe institucional, konform me kérkesat ligjore té Udhézimit Nr.29, date
10.09.2018, “Pér Veprimtariné dhe ngarkesén mésimore t€ Personelit akademik
né Institucionet e Arsimit t€ Larté”. Jam angazhuar né mésimdhénie né 3 disiplina
mésimore té ciklit té paré dhe té dyté, né udhéheqje detyrash kursi, projekt kurse
dhe teza diplome pér programet e studimit Bachelor dhe Master i Shkencave.
Kam kryer disa kualifikime dhe specializime jashté vendit dhe sot jam ekspert ne

fushat: skenaréve té enerqjisé, eficiencés sé energjisé dhe modelimit té avancuar
té sistemeve enerqjitike. Ekspertizén time e kam véné né shérbim né komisionet
e ngritura nga Ministria e Industrisé dhe Energjisé (MIE) pér problemet e
energjisé, si Késhilltar Teknik prané OST-sé (Operatorit té Sistemit té
Transmetimit té energjisé) si dhe duke dhéné kontributin tim profesional né disa
projekte dhe oponenca prané “Drejtoria e Shérbimit Ndaj té Tretéve” — UPT.

Marr shkas t’u drejtohem instancave mé té larta administrative t&€ Universitetit
Politeknik té Tiranés pér njé céshtje gé lidhet me ligjshmériné né zbatim té
Udhézimit Nr.29, date 10.09.2018 “Pér Veprimtarin€ dhe ngarkesén mésimore té
Personelit akademik né Institucionet e Arsimit t€ Larté” nga drejtuesit aktual€ t&
Fakultetit té Inxhinierisé Mekanike. Né fakultetin e Inxhinierisé Mekanike (FIM)
prej 3 vitesh po pérdoren disa norma pér llogaritjen e kohés vjetore té punés prej
1536 oré (pika I11.1 e Udhézimit 29), duke pérdorur disa koeficienté té njehsimit
né oré té veprimtarive té ndryshme kérkimore-shkencore, ekspertizé, kontribut
institucional dhe profesional, etj., té cilat nuk gjenden né asnjé dokument
rregullator té natyrés ligj, VKM apo Udhézim, apo Rregullore e Brendéshme
Institucionale e UPT. Drejtuesit aktual t¢ FIM kané hartuar njé proceduré
joligjore té emértuar “Deklarimi i ngarkesés s€ realizuar nga personeli akademik
efektiv né FIM, FIM-P004”, e cila nuk &shté e miratuar nga asnjé organ kolegjial
(Bordi i administrimit, Senati Akademik), apo autoritet drejtues i institucionit
(Rektor apo Administrator).

“Miratimi” 1 késaj procedure €shté béré formalisht né njé mbledhje t& APA
(Asambleja e Personelit Akademik), e cila, né bazé té nenit 41 té ligjit 80/2015
“Pér arsimin e larté dhe kérkimin shkencor né institucionet e arsimit te larté”
dhe nenit té 14 Statutit t&¢ UPT nuk ka funksionin t€ vendos “koeficienté” pér
njehsimin né oré té veprimtarive té punés sé pedagogut. Né bazé té nenit 84 té
Statutit t¢ UPT, Rregullorja e brendshme pér administrimin, financat dhe
kontabilitetin miratohet nga Bordi Administrimit Universitetit Politeknik Titrang,
ndérsa Asambleja e Personelit Akademik miraton Rregulloren e njésisé kryesore
dhe Rregulloren e Késhillit té Profesoréve. Uné jam me profesion inxhinier dhe
cdo puné e kryer Ndaj té Tretéve quhet ekspertizé dhe cdo staf akademik gé jep
ekspertizé paguhet konform vendimit Nr. 188, daté 13.03.2019. UPT Kka realizuar
shumé shérbime né fushat e saj té ekspertizés, ku pérfshihen edhe aktekspertizat
e thelluara, té cilat realizohen mbéshtetur né VKM nr. 26, daté 15.01.2020, “Pér
kryerjen e akt-ekspertiz€s s¢ thelluar n€ ndértesat e démtuara”. Sa mé sipér si dhe
né pérputhje me legjislacionin né fuqi, citohet: Universiteti Politeknik i Tiranés
ka ofruar dhe ofron ndaj té tretéve, shérbime té ndryshme né fushat e ekspertizés
me natyré teknike gé ai mbulon.

Pér mé tepér né mbéshtetje té ligjit nr. 80/2015, daté 22.07.2015 “Pér arsimin e
larté dhe kérkimin shkencor né institucionet e arsimit té larté né Republikén e

Shqipérisé”, institucionet publike t€ arsimit t& larté gézojné autonomi financiare,
e cila garantohet népérmjet té drejtés pér té krijuar té ardhura té ligjshme nga
veprimtarité e mésimdhénies, nga veprimtarité kérkimore — shkencore, nga té
drejtat intelektuale, nga markat dhe patentat, nga shérbimet si dhe nga veprimtari
té tjera ekonomike. Si rezultat uné nuk po kérkoj pagesé shtesé pér shérbimet e
ekspertizave té shumta té kryera jo vetém nga uné por edhe nga cdo anétar (staf
akademik i upt) pjesé e grupeve té punés, por po kérkoj té njihet si kontributi
profesional “ekspertizE”, e barazvlershme me 50 oré mésimore, té cilat jané hequr
né ményré té pashpjegueshme.

Duke gené se kéto veprime arbitrare dhe diskriminuese nga ana e drejtuesve té
FIM, kané prekur t€ drejtén time pér t’u paguar pér orét suplementare, kérkoj nga
ana juaj ndérhyrjen pér anullimin e zbatimit té njé procedure antiligjore dhe
marrjen e masave ndaj kétyre drejtuesve, si dhe ngritjen e njé grupi auditues pér
verifikimin e cdo ngarkese té dorézuar nga stafi akademik FIM.

Kété problematiké e trajtojmé bazuar né nenin 13 té ligjit nr. 8454, daté
04.02.1999 “Pér Avokatin e Popullit”, i ndryshuar, ku thuhet se: Avokati i
Popullit fillon procedurén e shgyrtimit té céshtjes kur véren ose dyshon se ka
ndodhur njé shkelje e sé drejtés, né bazé té ankesés apo té kérkesés sé personit té
interesuar ose té démtuar, si dhe me nismén e vet, pér raste té vecanta té béra
publike.

Ne kérkuam shpjegime prané jush dhe né dt.01.03.2024 na keni dérguar
sgarime ku ndér té tjera citohet se:

“Procedura FIM P004 Deklarimi i ngarkesés sé realizuar nga personeli
akademik né FIM” éshté e miratuar né Asamblené e Personelit akademik té
Fakultetit té Inxhinierisé Mekanike, gé éshté organ kolegjial. Kjo proceduré
éshté térésisht e mbéshtetur né kuadrin ligjor né fuqi, i cili rregullon funksionimin
e institucioneve té arsimit té larté né RSH dhe ka 3 vjet gé aplikohet nga personeli
akademik efektiv i FIM. Gjithashtu pérmbushja e ngarkesés vjetore prej 1536
orésh éshté detyrim ligjor qé rrjedh nga zbatimi i VKM nr.329, dt.12.04.2017,
pika 9 e Udhézimit té MAS nr.29, dt.10.09.2018, kreu Ill, pika 1. Né deklarimin
paraprak z.L.Malka deklaron se ka realizuar 1561 oré pune. Né dt.04.10.2023
dekani 1 ka kérkuar népérmjet njé emaili stafit plotésimin e dokumentacionit
lidhur me ngarkesén mésimore realizuar gjaté vitit 2022-2023. Né deklaratén e
muajit tetor 2023 z.Malka deklaron 1538 oré té realizuara. Lidhur me
mospérputhjet e deklarimeve jané hartuar “Raport Konstatimet. Pas k&tij procesi
éshté pritur né takim z.Malka nga ana e dekanit, i cili ka pranuar qé vérejtjet e
raportit géndrojné, por né dt.06.12.2023 na pércillet njé deklarim me
dokumentacion bashkéngjitur nga z.Malka me njé ngarkesé 1651.5 oré. Pas
kontrrrollit té kryer éshté hartuar njé tjetér Raport konstatimi me problematikat
e vérejtura. Nga sa konstatohen né kété raport ngarkesa e tij éshté mé e vogél se

detyrimi ligjor prej 1536 orésh. Pér pasojé z.Malka nuk mund ti kryhej pagesé
pér mbingarkesé né auditor. Kemi tre deklarime té& ndryshme pér realizimin e
ngarkesés prej tij si personel akademik. Né té treja rastet kemi deklarime té
ndryshme pér zéra té njéjté veprimesh.

Me tej kjo shkresé sgaron zérat konkret né Raport konstatimet me elementét e
pércaktuara né kété material. Né pérfundim ju citoni se: Jané kérkuar sgarime
dhe dokumenta mbéshtetése pasi si¢ kemi analizuar nga ana e z.Malka na jané
dorézuar tre deklarime ngarkese té cilat kané ngarkesa té ndryshme pér té njéjtin
z& veprimtarie, gjé qé sjell dyshimin e arsyeshém pér abuzim nga ana e tij.
Dokumentat dhe sgarimet jané kérkuar pér shtesat gé jané kryer né zérat e
sipérpérmendur.”

Lidhur me sgarimet e mésipérme, ankuesi ka mbajtur gendrimin, pérmbledhur si
mé poshteé.

Pér deklarimet e dekanit t¢ FIM lidhur me gjetjet e tyre gjaté analizés sé
deklarimeve té béra nga uné pér veprimtariné time mésimore-shkencore-
profesionale-institucionale, jap sgarimet e méposhtéme:

Lidhur me intepretimet e béra nga z. Genti Guxho, Dekan i Fakultetit té

Inxhinierisé Mekanike (FIM) né pérgjigjen e tij me Nr. Prot, 109/1 daté

29.02.2024 e protokolluar nga Ju me Nr. prot, K1/L1-6 daté 1.03.2024, se nga

ana ime jané paragitur 3 deklarime té ndryshme té realizimit té ngarkesés

mésimore, shpjegohem se:

- deklarimi i paré éshté béré me kérkesé té dekanatit né muajin gershor 2023,
shumé pérpara mbylljes s€ vitit akademik. Ky deklarim u emértua “Deklarimi
paraprak”, gjé e cila tregon qartazi se nuk mund té ishte e formés
pérfundimtare.

Lidhur me dy deklarimet e tjera, nga dekanati nuk jané marré né konsideraté

dhe jané hequr disa zéra

- Deklaroj me pérgjegjési té ploté se, dekanati i FIM pérdor njé proceduré
joligjore, té pamiratuar nga organet kolegjiale, metodologjia e té cilés nuk
zbatohet nga asnjé fakultet tjetér, pjesé e UPT si dhe nga asnjé IAL tjetér
publike né vend, me géllim gé té shantazhoj pjesé té stafit akademik té cilét
nuk jané dakord me politikat e ndjekura nga dekanati i FIM. Njé veprim i tillé
bie né kundérshtim t€ plot€¢ me VKM Nr.329, daté 12.04.2017 “pér statusin
dhe trajtimin e vecanté té personelit akademik”, pika 3, ku citohet “Liria
akademike ushtrohet né kuadrin e pérgjegjshmérisé pedagogjike e shkencore
dhe nuk presupozon pérjashtimin nga vlerésimi i performancés sé personelit
akademik. Personeli akademik nuk mund té penalizohet pér shkak té
géndrimeve té tij ndaj politikave té institucionit. Né té gjitha rastet, personeli

akademik vepron brenda normave té etikés, né respekt té institucionit dhe
kuadrit ligjor e nénligjor né fuqi”.

Ne vlerésojmé angazhimin tuaj pér pércaktimin e llogaritjeve me njé akt sic éshté
vendimi i APA-sg, por né kété kontekst sygjerohet gé aktet rrequllatore gé dalin
té jené né funksion té ligjit apo VKM-ve, si dhe mundésisht té jené unifikuese
edhe me IAL té tjera, sidomos né ményrén e llogaritjes sé ngarkesés mésimore e
cila shogérohet me efekte financiare. Kjo do shmangte edhe kegkuptimet apo
keqinterpretimet e stafit akademik.

Gjithashtu ankuesi ka pércjellé sgarimet né ményré té detajuar, lidhur me
veprimtarité e kryera né mésimdhénie, né kérkimin shkencor dhe kontribut

profesional.
***

Né analizé té fakteve dhe informacionit té pércjellé nga ana juaj por edhe né
ballafagim me ankuesin dhe pretendimet e tij analizojmé si mé poshté vijon.

Dekani i Fakultetit té Inxhinierisé Mekanike deklaron se procedura e FIM P004
“Deklarimi 1 ngarkesés s€ realizuar nga personeli akademik efektiv”’ éshté e
miratuar nga Asambleja e Personelit Akademik (APA) té FIM, gé éshté njé organ
kolegjial. Né ligjin nr. 80/2015 “Pér arsimin e larté dhe kérkimin shkencor né
institucionet e arsimit té larté” neni 41, pika 2 citohet se funksionet e Asamblesé
sé Personelit Akademik jané:

zgjedhja e rektorit,

zgjedhja e anétaréve té senatit akademik,

zgjedhja e drejtuesve té njésive kryesore (Dekani);

zgjedhja e anétaréve té komisioneve té pérhershme.

Né pikén 3 té kétij neni theksohet se Asambleja e Personelit Akademik (APA)
mund té ushtrojé edhe kompetenca té tjera sipas pércaktimeve té statutit té
Institucioneve té Arsimit té Larté (IAL). Né statutin e UPT, Neni 14, pika 2 jepen
funksionet e Asamblesé sé Personelit Akademik (APA) té cilat jané:

- zgjedhja e rektorit,
zgjedhja e anetareve te senatit akademik,
zgjedhja e drejtuesve té njésive kryesore (Dekani) dhe;
konstituon komisionet e pérhershme té njésisé kryesore (fakultetit)
dhe zgjedh antarét e tyre.

Né pikén 3 té ketij neni theksohet gé: “APA organizohet dhe kryen veprimtariné
e saj sipas pércaktimeve né rregulloren e njésisé kryesore”. Né Regulloren e
brendshme té FIM, té miratuar nga dekanati me vendimin Nr. 52, date 05.03.2021

dhe t&€ miratuar nga Rektori 1 UPT, n€ nenin 12 citohet qé “Asambleja e personelit
akademik” (APA) e FIM ka kéto funksione:

zgjedh Rektorin e UPT;

zgjedh anétarét e SAUPT,;

zgjedh Dekanin e FIM;

konstituon komisione té pérhershme té FIM dhe zgjedh anétarét e
tyre; (né pérputhje me SAUPT, Neni 14 dhe e Ligjit 80/2015 Neni
41) si dhe

- miraton rregulloren e funksionimit té fakultetit.

Pér sa mé sipér rezulton se né asnjérin prej kétyre dokumenteve té cilat
rregullojné organizimin dhe funksionimin e IAL-ve dhe njésive kryesore nuk i
jepet Asamblesé sé Personelit Akademik (APA) funksioni pér miratimin e késaj
procedure. Né rregulloren e brendshme té FIM, nuk ka asnjé dispozité qé té
pércaktojé normimin, koeficientét apo procedurén e llogaritjes sé oréve vjetore
té punés sé stafit akademik. Procedura “FIM P004” nuk mund t€ miratohej nga
njé organ kolegjial gqé nuk e ka kété kompetencé. Né _ligjin nr. 80/2015 “Pér
arsimin e larté dhe kérkimin shkencor né institucionet e arsimit te larté” neni 49
pika “e” dhe pika “h” theksohet, ndérmjet t€ tjerave, g€ Bordi i Administrimit ka
si funksion:

e) jep mendim pér projektrregulloren e institucionit dhe miraton

rregulloren financiare té tij;

h) miraton raportin e detajuar vjetor té veprimtarisé sé institucionit, té

hartuar nga rektorati.

Referuar Ligjit nr.80/2015, ndér funksionet e senatit akademik té dhéna né Nenin
38, né pikat (d) dhe (k) shprehet gartazi se Senati akademik:
(d) miraton rregulloret e institucionit dhe akte té tjera sipas pércaktimeve
té béra né statut;

Referuar Udhézimit Nr.29, daté 10.09.2018 té MAS “Pér Veprimtariné dhe
ngarkesén mésimore t€ Personelit akademik né Institucionet e Arsimit té€ Larté”,
dispozita II.1 ku citohet: “Cdo oré e realizuar né auditor mbi kété pércaktim (140
oré pér kategoriné profesor) éshté oré suplementare, e cila pérllogaritet sipas
koeficientéve dhe paguhet e ploté nga IAL (Institucionet e Arsimit té Larté).
Avokati i Popullit vlieréson se mosrespektimi i kétij detyrimi, pérbén cénim té té
drejtés pér t’u paguar pér punén e kryer. Gjitashtu, mosrespektimi i kétij detyrimi
nuk mund té justifikohet me zbatimin e njé akti administrativ, té nxjerré né
tejkalim té kompetencave, né cénim té lirisé akademike.

Né gjykimin e Avokatit té Popullit Liria Akademike éshté tipari kryesor dhe
thelbésor i universitetit si njé institucion i vecanté dhe specifik. Ajo ka té béjé
direkt me aktivitetin mésim-dhénés dhe akademiko-shkencor té pedagogut dhe
presupozon liriné e pedagogut pér té formatuar mésimdhénien dhe informacionin
akademik ndaj té cilit ekspozohet studenti né pérputhje me objektivat e tij.
Natyrisht, liria akademike nuk presupozon, apo justifikon, abuzimin nga ana e
pedagogut té pozicionit té tij. Por liria akademike pérfagéson gurin bazé mbi té
cilin ngrihet dhe merr formé dinjiteti dhe personaliteti profesional dhe akademik
I pedagogut.

Né kété kuptim, duke géné njé element i réndésishém i sjelljes akademike té
pedagogut, i funksionimit té universitetit si institucion, dhe rregullator i
marrédhénieve pedagog-student, liria akademike pérfagéson njé aspekt té
réndésishém né kohét e sotme. Jo vetém pér shkak té tradités dhe réndésisé
shekullore gé shogéron liriné akademike, por edhe pér shkak t& modernizimit té
marrédhénieve mes studentit dhe pedagogut, geverisé dhe universitetit, studimi
dhe analiza e dinamikave dhe evolucionit té lirisé akademike ka géné dhe mbetet
njé territor intrigues.

Né rastin e arsimit té larté dhe universiteteve shqiptare, eksplorimi i kuptimit dhe
materializimit né praktiké té lirisé akademike né universitetet shqgiptare nga
profesorati i tyre, ka réndési dhe vleré studimore jo vetém pér shkak té kuptimit
problematik qé ka karakterizuar né Shqipéri nocionin e lirisé akademike por edhe
pér dy arsye té tjera: 1) Pér shkak té idesé dhe artikulimit gjithnjé e né rritje té
idesé sé universitetit si institucion i pavarur, dhe 2) Pér shkak té rolit dhe ndikimit
gé ka patur ky koncept né formatimin, apo riformatimin e marrédhénieve té
universitetit dhe profesoratit me studentin dhe geveriné. Né garget akademike
shqiptare, dhe jo vetém né to, koncepti i lirisé akademike, jo vetém ka shfaqur
pagartési, duke e barazuar shpesh até me pavarésiné institucionale, por edhe nuk
jané té pazakonta praktikat e dhunimit té késaj lirie qé né elementét mé té thjeshté
shprehése té késaj lirisé si¢ jané politikat diktuse ndaj pedagogéve, formatimi i
Iéndés, apo edhe vlerésimi i pedagogut.

Edukimi, pérfshiré kétu edhe até té larté, éshté pérfshiré né Objektivin 4 té
Objektivave té Zhvillimit té Qendrueshém té Kombeve té Bashkuara, i cili synon
‘njé edukim pérfshirés dhe njésoj cilésor dhe promovimin ¢ mundésive gjaté
gjithé jetés pér té gjithé*. Cdo analizé, perceptim apo vézhgim i situatés ndihmon
drejtpérdrejt né kuptimin e nivelit té realizimit té njé qéllimi té tillé. Gjithashtu,
fushat e arsimit dhe kérkimit jané dy fusha té veprimtarisé né té cilén vendi yné
kérkohet té pérparojé edhe me géllim realizimin e kérkesave té procesit té
integrimit evropian.

Pér sa mé sipér, Avokati i Popullit né vijim té kryerjes sé misionit ligjor né rolin
e nxitésit té standardeve mé té larta té té drejtave dhe lirive té njeriut né vend,
bazuar né nenin 63/3 t€ Kushtetutés ku parashikohet se: “Avokati i Popullit ka té
drejté té béjé rekomandime dhe té propozojé masa kur véren shkelje té té drejtave
dhe lirive té njeriut nga administrata publike”; si dhe nenin 21/b té ligjit nr. 8454
daté 04.02.1999 “Pér Avokatin e Popullit”, 1 ndryshuar, ku parashikohet se:
“Avokati 1 Popullit paraget rekomandime pér vénien né vend té sé drejtés sé
shkelur tek organi administrativ, gé, sipas tij ka shkaktuar shkelje té té drejtave
dhe lirive”,

REKOMANDON:

(1) Marrjen e masave pér rishikimin e kérkesés sé Z. L. M, rishqyrtimin dhe
analizimin e ngarkesés shtesé mésimore, si njé e drejté ligjore e tij né
respektim té dinjitetit dhe vlerave intelektuale té gjithé stafit akademik né
edukimin e brezit té ri.

(2) Marrjen e masave gé organet kolegjiale té Universitetit Politeknik, gjaté
ushtrimit té veprimtarisé dhe gjaté hartimit té akteve rregullatore, té mos
tejkalojné kompetencat e dhéna sipas akteve ligjore dhe nénligjore né fuq,
por té unifikojné metodat e llogaritjes sé ngarkesave mésimore edhe me IAL
té tjera.

Pér géndrimin gé do té mbani dhe masat gqé do té merrni né zbatim té keétij
rekomandimi, té vihemi né dijeni brenda afatit 30 ditor, parashikuar nga neni 22
1 ligjit nr. 8454, dat€ 04.02.1999 “Pér Avokatin e Popullit”, i ndryshuar.

Duke besuar né mirékuptimin dhe bashképunimin tuaj,

KOMISIONERE

Vilma SHURDHA
D.V

